Алімпіяда па беларускай мове   9  КЛАС 
1. Вызначыць колькасць гукаў у словах, падаўшы iх праз транскрыпцыю: 

дзядзька, дождж, надзея, ледзьве, падземны, паджарка, персiдскi, сузор’е, ураджай, яечня.

2. Да замежных (запазычаных з iншых моў) слоў падабраць беларускiя адпаведнiкi-сiнонiмы: 

алфавiт, баталiя, вiкторыя, арбiтр, iнтэрвал, iнцыдэнт, дэфект, лозунг, мемуары, дыскусiя, рэвiзiя, экзамен.

3. Запiсаць правiльна: 

(па) брацку, (па) свойму, (на) ляту, (па) першае, (да) цямна, (да) заўтра, (з) разбегу, (у) абдымку, (у) прыкуску, (з) роду, у (бок) лесу, (на) пагатове.

4. Перакласцi словы на беларускую мову:
вообразить, вдохновить, предупредить, соответствовать, убедить, осуществить, пренебречь, совершить, приобрести, предугадать, презирать, уверить.
5. Растлумачыць фразеалагiзмы:

соваць нос-




павесiць галаву-

надзьмуць губы-



зарубiць на носе-

пагрэць рукi-




даць драпака-

6. Паставiць назоўнiкi у форме Р. склону адз.лiку: 

тэкст, азот, авёс, розум, з’езд (з гары), з’езд (канферэнцыя), пераезд (чыгуначны), пераезд (на другое месца), пейзаж (карцiна), пейзаж (мясцовасць), ясень (дрэва), ясень (будаўнiчы матэрыял), балет, талент (рыса характару), сад (пладовыя дрэвы).

7. Утварыць прыметнiкi ад наступных слоў: 

Беласток, Швецыя, Iрак, Брэст, Палессе, Навагрудак, Астрахань, Ака, Нiжнi Ноўгарад, Казань, турыст, студэнт, гiгант, журналiст, калмык, таварыш, сусед, чэрвень, чырвоны флот, грамада.

8. Утварыць дзеепрыметнiкi залежнага стану прошлага часу: 

аблаяць, пабялiць, напаiць, падстрэлiць, вызвалiць, расчынiць, падмесцi, развеяць, прынесцi, расчапiць, намуляць, пасалiць, выесцi, абклеiць.

9. Паставiць знакi прыпынку, вызначыць тып сказа, пабудаваць схему: 

Мы накiроўваемся да сялiбы якая тоне ў зелянiне дрэў каб паглядзець на двор на тыя шыбы ў якiя некалi Паэт глядзеў (Максiм Танк)
    10. Перакладзіце тэкст на беларускую мову.

       Для материнского сердца каждый из её детей всегда остаётся ребёнком, даже если у этого ребёнка также есть дети и блестит седина в висках.

       Благословенна та мать, которая умеет вовремя отпустить руку ребёнка и не выказать страха, когда он делает первые шаги на своих ещё не окрепших ногах.

       Когда дети вырастают и становятся самостоятельными, они никогда не пойдут по проторенным дорогам отцов: они ищут свои, новые и всегда неожиданные для матери.

       Пока жива мать и тебе есть кому сказать это нежное слово «мама», ты молод, силён и неутомим.

Даведкі

1.  [дз’ац’ка]  - 5;   [дошч]  - 4;   [надз’эйна]  - 6;    [л’эдз’в’э]   - 5;   [падз’эмны]   - 8; [паджарка]  - 8; [п’эрc’iцкi]  - 8; [сузорйэ]  - 7;   [ураджай]   - 6; [йайэчн’а]   - 7.

1 слова – 0,5 бала. Усяго – 5 балаў.

2. Алфавiт – азбука; баталiя – бой, бiтва, пабоiшча; вiкторыя – перамога; арбiтр – суддзя; iнтэрвал – адлегласць, перапынанак, прамежак; iнцыдэнт – здарэнне, сутычка, падзея; дэфект – недахоп, загана; лозунг – заклiк, прызыў; мемуары – успамiны; дыскусiя – спрэчка, абмеркаванне; рэвiзiя – праверка, абследванне; экзамен – iспыт, падагульненне.

1 слова – 0,5 бала. Усяго – 6 балаў.

3. Па-брацку, па-свойму, на ляту, па-першае, дацямна, да заутра, з разбегу, у абдымку, упрыкуску, зроду, у бок лесу, напагатове.

3 слова – 1 бал, 1 слова – 0,33 бала. Усяго – 4 бала.

4. Вообразить – уявiць, вдохновить – натхнiць, предупредить – папярэдзiць, соответствовать – адпавядаць, убедить – переканаць, осуществить – ажыццявiць, пренебречь – пагрэбаваць, совершить – здзейснiць, приобрести – набыць (прыдбаць), предугадать – прадбачыць, презирать – пагарджаць, уверить – упэунiць (запэунiць).  1 слова – 0,5 бала. Усяго 6 балаў.

5. Соваць нос – празмерна цiкавiцца, умешвацца у справы iншых; надзьмуць губы – пакрыудзiцца, праявiць (выявiць) незадаволеннасць; пагрэць рукi – пажывiцца, незаслужана узбагацiцца; павесiць галаву – зажурыцца, засумаваць, разгубiцца, згубiць упэуненасць (веру у сябе); зарубiць на носе – запомнiць, узяць на памяць; даць драпака – уцячы, збегчы, знiкнуць хутка.

1 фразеалагiзм – 1 бал. Усяго – 6 балаў.

6. Тэксту, азоту, аўса, розуму, з’езду (з гары), з’езда (канферэнцыя), пераезда (чыгуначны), пераезду (на другое месца), пейзажа (карцiна), пейзажу (мясцовасць), ясеня (дрэва), ясеню (буд.матэрыял), балета, таленту (рыса характару), саду (пладовыя дрэвы).

3 словы – 1 бал, 1 слова – 0,33 бала. Усяго 5 балаў.

7. Беластоцкi,  шведскi, iракскi, брэсцкi, палескi, навагрудскi, астраханскi, окскi, нiжгародскi, казанскi, турысцкi, студэнтцкi, гiганцкi, журналiсцкi, калмыцкi, таварыскi, суседскi, чэрвеньскi, чырвонафлоцкi, грамадскi.

4 словы – 1 бал, 1 слова – 0,25 бала. Усяго 5 балаў.

8.Аблаяны, наболены, напоены, падстрэлены, вызвалены, расчынены, падмецены, развеяны, прынесены, расчэплены, намуляны, пасолены, выедзены, абклеены.

1 слова – 0,25 бала. Усяго – 3,5 балы.

9.Мы накіроўваемся да сялібы, якая тоне у зеляніне дрэў, каб паглядзець на двор, на тыя шыбы, у якія некалі  Паэт глядзеў.

Складаназалежны сказ з некалькімі даданымі з сузалежным неаднародным і паслядоўным падпарадкаваннем.            Усяго – 3 балы                                  
10. Пераклад

       Для мацярынскага сэрца кожны з яе дзяцей заўсёды застаецца маленькім ( малым, малышом, малечай), нават калі ў гэтага маленькага таксама ёсць дзеці і блішчыць сівізна на(у) вісках.

       Шчаслівая (благаславёная) тая маці, якая ўмее своечасова адпусціць руку дзіцяці і не выказаць страху (і стрымаць свой страх), калі ён робіць першыя крокі на сваіх яшчы не падужэлых ( не памацнелых, слабых) ( акрэплых – нельга!) нагах.

      Калі дзеці вырастаюць і становяцца самастойнымі, яны ніколі не пойдуць па пратаптаных дарогах бацькоў: яны шукаюць свае, новыя і заўсёды нечаканыя для матулі (маці, мацеры).

      Пакуль жывая маці і табе ёсць каму сказаць гэтае пяшчотнае слова “матуля”, ты малады, моцны (дужы, здаровы) і нястомны.

( Максімальны бал = 5 балаў

1 памылка (любая) = мінус 1 бал.

5 памылак = 0 балаў

Часам, калі ў мяне лірычны настрой і я думаю аб сваёй прафесіі, перад вачамі ўзнікае спелы залацісты  жытнёвы колас як метафарычны вобраз маёй педагагічнай дзейнасці. Кожнае зерне надае коласу важкасць, моц, сілу… Так і кожны ўрок, кожны адпрацаваны мною метадычны прыём, форма работы, інавацыйная тэхналогія напаўняюць мой умоўны педагагічны колас, маю педагагічную дзейнасць насычаным зместам і дазваляюць мне эфектыўна і асэнсавана арганізаваць адукацыйны працэс і дабівацца пэўных станоўчых вынікаў. А аднойчы, калі на душы было асабліва цёпла пасля ўдала завершанай сумеснай творчай работы з вучнямі, у мяне нават з’явіліся вось такія вершаваныя радкі:


Паклон табе, мой жытні колас!


З  табой - мы родная душа,


Гавару гучна, на ўвесь голас,


Што ноша ў нас з табой адна.


Мы справаю агульнай аб’яднаны:


Табе - карміць людзей, а мне - дзяцей вучыць,


Хачу я аднаго, каб веды прарасталі,


Як тое зерне на роднай нам зямлі. - Добры дзень, паважаныя  сябры!

- Добры дзень паважаныя калегі!

- Я вітаю сёння ўсіх, хто з задавальненнем прыехаў на семінар;

- Я  вітаю сёння тых калег, якія настроіліся старанна  і дружна працаваць на нашым занятку, каб атрымаць нейкае задавальненне ад яго

- Вось вы ўжо ўсміхнуліся. Цудоўна, бо як казалі старажытныя грэкі: - Добры настрой – палова перамогі.

А каб ваш настрой  быў яшчэ больш  узнёслы паглядзіце, што я вам прывезла- шэраг заданнняў, з якімі мы павінны сёння  справіцца

Ну, малайцы,  вы вясёлыя, энергічныя. Мне хочацца, каб добры настрой не пакідаў вас цэлы дзень.

- Як вы разумееце сэнс гэтых вершаваных радкоў?

(Адказы вучняў)

ІІ.Мэтавызначэнне

_Як вы разумееце значэнне слова ноша?
(мэта, абавязкі
Як вы разумееце значэнне слова веды прарасталі
_А якая гэта навука вывучае значэнне слова, пераноснае значэнне слова
_ лексіка, Фразеалогія
Давайце вызначым задачы для вырашэння гэтай тэмы Дапаможа нам у гэтым прыём алфавіт
Л- лагічнае мысленне

Е- актывізаваць

К -развіваць камунікатыўныя навыкі 

 С  -сфарміраваць   
і-  Інфармацыю
К- канкрэтызаваць
А- абагуліць

                                                     
Задачы акрэслены. Я спадзяюся, што праца проёдзе плённа, мы добра папрацуем і дасягнем пастаўленых задач.

ІІІ.Праверка дамашняга задання


Перш чым пачаць вывучэнне новай тэмы, я хачу, каб вы  ўзнавілі свае веды з папярэдніх урокаў.

(1) 1.Тое, што абазначае слова, яго сэнс, называецца лексічным значэннем.

2.Словы маюць адно, або некалькі лексічных значэнняў. (1)

3. Словы могуць ужывацца ў прамым і ўскосным значэнні. (0)

4. Перанос уласцівасцей аднаго прадмета на другі  называецца пераносным значэннем. (1)
“Графічны дыктант” мне ў гэтым дапаможа.

Будзьце ўважлівы, запісваем толькі схемы.

1.Сонца, паветра і вада – самыя лепшыя сябры.

2.У нашай школе асноўныя віды спорту: бег, і футбол, і валейбол, і баскетбол.

3.Кацярына, не забудзь сёння прыйсці на спартыўную секцыю.

[З, …].

4.Шкодныя звычкі, дзеці, губяць здароўе нашых людзей.

[…, З, …].

5. Настаўніца сказала: “Здароўе – гэта самае дарагое, што ёсць у чалавека”.

А: “П”.

6. “Ну, дзеці, -сказала Ірына Уладзіміраўна, - сёння ідзём на экскурсію ў лес”.

”П, - а, - П”.

7.Трэба займацца фізічнай культурай, каб не загубіць сваё здароўе.

[  ], (каб).

8.Апусцілася хмарка ніжэй, і  пасыпаліся  з яе бялюткія сняжынкі.

[ -    =], і  [=   -].

- Так, сапраўды, сняжынкі насыпаліся, бо сёння зіма, мароз. Я некаторыя   прынесла вам. 

(Раздае настаўнік сняжынкі). На іх напісаны словы.

Зрабіце фанетычную  транскрыпцыю гэтых слоў.

1.Здароўе     [здароўй’э]
2.Футбол  [фудбол]
3.Валейбол  [вал’эйбол]
4.Спартсмен   [спарцм’эн]
5.Мароз    [марос]
6.Займацца     [займаца]

7.Загартоўвайся    [загартоўвайс’йа]

8.Мячык     [м’ачык]

9.Фізкультура      [фіскул’тура]
10.Гігіена     [г’іг’ій’эна]
11.Чысціня   [чыс’ц’ін’йа]
12.Арганізм   [арган’ізм]

13.Сэрца   [сэрца]

14.Лёгкія   [л’охк’ійа]

15.Дыханне   [дыхан’э]

16.Ёгурт  [йогурт]

17.Яда    [йада]

Работа ў парах

(абмяняліся сшыткамі, праверылі сябра)

Запіс сказа пад дыктоўку:

Лішняя вага  адмоўна ўплывае на сэрца, лёгкія, ныркі, пагаршае здароўе.

(Апавядальны, няклічны, просты, ускл. аднароднымі членамі, развіты).

· Дзеці, скажыце, якія мы з вамі тэмы  паўтарылі сёння?

· Ці ведаеце вы  добра алфавіт?

· Хто можа яго расказаць беспамылкова?

Карыстаючыся алфавітам, запішыце прыказку. Пры выкананні задання памятайце, што ўсе літары ў алфавіце знаходзяцца ў пэўнай паслядоўнасці.

2,6,9   14,21,12,10   15,32,14,1   15,1,3,21,12,10.

(Без мукі  няма навукі)

IV.Тлумачэне новага матэрыялу.

Арганізацыя пошукавай дзейнасці.

· Рабяты, звярніце,  калі ласка, увагу на другое слова ў прыказцы. На вашу думку, ці ўплывае націск на значэнне гэтага слова?

· Уплывае: мука  - мука

· Што ж такое націск і якая яго роля ў словах? Я прапаную  вам знайсці адказ на гэта пытанне самім.

(Работа з табліцай і параграфам).

Работа ў групах.

· Якога колеру ў вас сняжынкі? (белага, сіняга,  жоўтага).

1 група (сіні колер)   Даследчыкі

2 група (белы колер)  Канструктары

3 група (жоўты колер) Мовазнаўцы

І група. “Даследчыкі”. Задача – вызначыць з дапамогай тлумачальнага слоўніка, што такое Лексіка,=.  . Фразеалагізмы. Адкажыце на пытанне:

- Якую ролю  адыгрываюць фразеалагізмы ў нашым маўленні  ?
Запішыце прыметнікі і дзеясловы ў такім парадку, каб ступень параўнання прыметы ці дзеяння ўзрастала. (Пр.112, с.62)

Узор: вялікі, агромністы, гіганцкі.

І гр. – смелы, адважны, бясстрашны

ІІ гр. – незапамятны, даўні, старажытны

ІІІ гр. – шчымець, балець

Прачытаць рады слоў і ў кожным з іх назваць словы-сінонімы. Абгрунтаваць свой адказ.

1.Загад, каманда, камандаванне, калектыў, распараджэнне, штат.

2.Загарыцца, закружыцца, успыхне.

3. Вялікі, агромністы, гіганцкі, бяскрайні (прастора семантыка слова родная, неабсяжны, бязмежны)

ІІ група. “Канструктары”. Задача – зрабіць на аснове атрыманых ведаў інтэлект-карту (своеасаблівую шпаргалку для сябе) на тэму “Лексіка
ІІІ група. “Мовазнаўцы”. 
прачытаць рады слоў і ў кожным з іх назваць словы-сінонімы. Абгрунтаваць свой адказ.

1.Загад, каманда, камандаванне, калектыў, распараджэнне, штат.

2.Загарыцца, закружыцца, успыхне.

3. Вялікі, агромністы, гіганцкі, бяскрайні (прастора семантыка слова родная, неабсяжны, бязмежны).

2. Прадстаўленне  творчых работ вучняў.

- Як праверыць колькі складоў у слове?

1. Можна падставіць далонь. Колькі разоў вы пачуеце штуршкі паветра на далонь, столькі і складоў.

2.Колькі галосных, столькі і складоў.

V.Фізкультхвілінка
VІ. Замацаванне новага матэрыялу.

1.Рубрыка “Цікава ведаць”

2.Выпісаць словы, у якіх націск падае на 1-ы склад (І рад), 2-і (ІІ рад), 3-і (ІІІ рад).

Рыба, малако, пірожнае, тварог, торт, морква, грэчка, мандарыны, яблык, хлеб, грэчка, геркулес, смятана, садавіна, мяса, ёнурт, цукеркі, марожанае, вінаград.

· Ці ёсць тут словы, якія маюць больш за тры склады? (садавіна, марожанае, мандарыны, пірожанае).

· Ці можна перанесці слова ёгурт?

· Не (Адна літара не пераносіцца і не пакідаецца на радку).

· Ці ўсе словы маюць націск? (не, службовыя часціны мовы націску не маюць).

· Дзеці! Паглядзіце ўважліва і сажыце, якія з гэтых прадуктаў харчавання карысныя для арганізма, а якія наносяць шкоду нашаму здароўю.

-Ці ведаеце, што кожны чалавек з’ядае за сваё жыццё прыкладна 50 тон яды – цэлы таварны вагон. Пагэтаму гэты верш, які я сачыніла для вас, няхай стане вашым дэвізам па жыцці:

У шлях дарогу ты збірайся,

За здароўем адпраўляйся

Кожны дзень і кожны час

Помні, помні  мой наказ:

Быць здаровым – гэта клас.

Я здароўе зберагу

Сам сабе дапамагу.

VII.Падвядзенне вынікаў урока. Выстаўленне і каменціраванне адзнак.  

Звернемся яшчэ раз да нашага  эпіграфа.

Вывад: быць здаровым – (кожны па сказу скажыце і прадоўжыце думку)…

1)А першае быць здаровым – гэта здорава, гэта модна, не хварэць, не курыць, не пробаваць спайсаў, займацца спортам, кожны дзень рабіць гімнастыку…

Сінквейн

Здароўе

Моцнае, каштоўнае, бясценнае, дарагое…

Берагчы, шанаваць, клапаціцца, не пераядаць….

Здароўе – гэта  неацэнны  скарб.

Сінонім -  багацце
Мая прафесійная пазіцыя такая: “Перамагаючы, азірніся. Ніколі не спыняцца на дасягнутым. Няма мяжы дасканаласці.  Адукацыя праз усё жыццё. Гэта дапаможа правільна зрабіць новы крок”.


Як асновай коласа з’яўляецца  сцябло, так і  аснова маёй педагагічнай дзейнасці-  любоў . Любоў да свайго прадмета, любоў да роднай беларускай мовы, народа, да яго традыцый і спадчыны. Таму маё жыццёвае крэда вызначана мудрымі і пранікнённымі радкамі Яўгеніі Янішчыц:

Пачынаецца ўсё з любві, 
А інакш і жыць немагчыма

Першыя зярняты, якія з’явіліся на маім прафесійным коласе, - гэта тая тэарэтычная аснова, якая была напрацавана мною ў Нясвіжскім педагагічным каледжы і БДУ ім.У.І.Леніна.


Мая практычная  дзейнасць, як, напэўна, і ў многіх маіх калег пачалася з адпрацоўкі методыкі традыцыйнага камбінаванага ўрока, які і сёння займае пэўнае месца ў маім метадычным арсенале.


Хачу падкрэсліць, што традыцыйны камбінаваны ўрок – гэта творчы працэс узаемадзеяння настаўніка і вучня. Ён даў мне магчымасць авалодаць такімі метадамі і прыёмамі, як “Скарбонка ідэй”, “Мазгавы штурм”, “Метаплан”, “Алфавіт”, гульня “Чатыры куты” наглядныя, практычныя метады і інш. Дыскусія, гутарка, расказ, работа з кнігай, тлумачэнне, славеснае маляванне дазвалялі істотна паглыбляць змест матэрыялу, развівалі камунікатыўныя навыкі ў вучняў, садзейнічалі выхаванню у вучняў імкнення да самаадукацыі, да поспехаў у вучэбнай дзейнасці.


Кожны настаўнік заўсёды знаходзіцца ў творчым пошуку. Я таксама не выключэнне. З цягам часу асвоіла тэхналогію французскіх педмайстэрняў, тэхналогію развіцця крытычнага мыслення, калектыўнага ўзаеманавучання і хачу сказаць, што гэта сапраўды тыя сродкі навучання, якія даюць магчымасць абучаць і выхоўваць вучняў у непарыўным адзінстве.


Настаўнік – не транслятар гатовых ведаў, ён аднадумца вучняў ў пошуку ісціны, адкрыты для любой інфармацыі. Можна шмат ведаць, а да сэрца дзіцяці не дастукацца. Можна казаць гучныя, прыгожыя фразы, але вучні іх не пачуюць. Як зацікавіць, захапіць сваім прадметам? Гэта вечнае пытанне настаўніка. Мая практыка паказвае, што кожны ўрок для сапраўднага педагога павінен быць своеасаблівым дэбютам, за вынікі якога хвалюемся і нясём адказнасць. Час патрабуе павышэння  якасці адукацыйнага працэсу, яго аптымізацыі і інфарматызацыі. За інфармацыйна-камунікацыйнымі тэхналогіямі сучаснае і будучае.  Гэта ўжо бясспрэчна. Урокі з выкарыстаннем мультымедыйных прэзентацый, інтэрактыўнай дошкі даюць пэўныя перавагі ў параўнанні з традыцыйным навучаннем “дошка і крэйда”. Камп’ютар на ўроку дазваляе вучням лепш пазнаць саміх сябе, дэферэнцыраваць вучэбны працэс, садзейнічае развіццю самастойнасці, актывізуе пазнавальную цікавасць вучняў, развівае іх творчыя здольнасці, стымулюе разумовую дзейнасць. ІКТ - не даніна модзе, а адзін са сродкаў, які дазваляе павялічыць эфектыўнасць урока.


Формы і метады інфармацыйных тэхналогій на ўроку:

-інструментальныя (выраб наглядных дапаможнікаў);

-дэманстрацыйныя (паказ гатовых дэманстрацыйных праграм, слайдаў, прэзентацый);

-навучальныя (трэнажоры, табліцы, схемы, кластары, логіка-сэнсавыя мадэлі, інтэлект-карты);

-кантралюючыя (карткі, творчыя заданні, тэсты).

Аддаю перавагу такім тыпам урокаў як урокі-даследаванні, урокі-практыкумы, урокі-залікі, інтэграваныя ўрокі і г.д. Практыка паказвае, што найбольш эфектыўна патрэбна выкарыстоўваць камп’ютар, інтэрактыўную дошку пры вывучэнні новага матэрыялу (ілюстрацыя рознымі нагляднымі сродкамі, увядзенне новага паняцця) і пры франтальнай праверцы работ (хуткі кантроль вынікаў). Для сябе я адзначыла   станоўчыя асаблівасці работы з выкарыстаннем  інфармацыйных тэхналогій:

- павышаецца матывацыя да вучэбнай дзейнасці, вучні лепш успрымаюць вучэбны матэрыял;

- развіваецца памяць, мысленне;

-лёгка дасягаецца ўзроўневая дыферэнцыяцыя;

-дасягаецца максімальны тэмп работы, таму што кожны вучань выконвае індывідуальнае заданне;

-павялічваецца колькасць трэніровачных заданняў;

-адсочваюцца памылкі, дапушчаныя вучнем і паўторна адпрацоўваецца недастаткова засвоены матэрыял;

-работа вучня ацэньваецца адразу;

-настаўнік менш часу траціць на праверку работы.


Я лічу, што правядзенне ўрокаў з выкарыстаннем інфармацыйных тэхналогій, – моцны стымул у навучанні. Вучні лепш успрымаюць матэрыял, развіваецца памяць, мысленне, з’яўляецца цікаваць.


Вядомая кітайская мудрасць: “Раскажы – і я забуду, пакажы – і я запомню, дай мне дзейнічаць самому – і я навучуся”. У педагагічнай літаратуры ёсць такія цікавыя лічбы: людзі здольныя ўспомніць:

-20% з таго, што прачыталі;

-30% з таго, што пачулі;

-40% з таго, што ўбачылі;

-50% з таго, што сказалі;

-60% з таго, што зрабілі;

-90% з таго, што пачулі, убачылі, сказалі, зрабілі.

І ў гэтым плане вельмі эфектыўнай лічу такую сучасную адукацыйную тэхналогію як тэхналогія мнагамерных дыдактычных інструментаў. Прымяненне гэтай тэхналогіі спрыяе лепшаму засваенню і запамінанню матэрыялу. Важнымі этапамі ў структуры ўрока з’яўляюцца мэтавызначэнне і рэфлексія. У самым пачатку ўрока прапаную карту памяці “На ўроку”, у якой вылучаю чатыры кірункі: “пазнаёміцца”, “разумець”, “навучыцца”, “адчуць”.


Дзякуючы складанню інтэлект-картаў мае вучні навучыліся вылучаць і бачыць узаемасувязі паміж ключавымі паняццямі, ствараць апорны канспект, запамінаць вялікі аб’ём інфармацыі, а пры неабходнасці ЛСМ дапаўняць новай інфармацыяй. У час групавой дзейнасці фарміруецца камунікатыўная кампетэнтнасць вучняў, развіваецца крэатыўнасць школьнікаў, выпрацоўваюцца ўменні і навыкі па абмене інфармацыяй. З “картамі памяці” мае вучні працуюць і на ўроках беларускай мовы, і на ўроках літаратуры. Спачатку гэта быў вынік сумеснай дзейнасці, а цяпер дзеці з задавальненнем занатоўваюць інфармацыю ў выглядзе інтэлект-карт самастойна. Аднак нагадваю: афармленне інтэлект-карты – працэс індывідуальны, таму ў кожнага вучня  ў выніку атрымліваецца свая карта. Я толькі кантралюю за тым, каб у ёй былі адлюстраваны ключавыя паняцці тэмы. Чаму я звярнулася да гэтай тэхгалогіі? Упэўнена, што парадак больш за ўсё дапамагае яснаму засваенню. Што  дае ТМДІ  настаўніку?

-магчымасць лагічна падаць тэарэтычны матэрыял;

-уключыць усіх вучняў у адукацыйны працэс;

-павысіць матывацыю да навучання;

-абудзіць цікавасць да прадмета і ўтрымліваць яе;

-развівае памяць.


Меркаванні  вучняў аб ТМДІ:

“Інтэлект-карта дае мне трывалыя веды. З ёй лёгка запомніць матэрыял. У падручніку тэорыі напісана шмат, і цяжка знайсці галоўнае. А калі складзеш карту, то там адзначана самае асноўнае. Тады хутка ўспамінаецца правіла…” (Груша Кацярына) “Карта памяці дапамагае мне ўспомніць, паўтарыць, засвоіць матэрыял. У ёй усё коратка, дакладна, зразумела. Патрэдная карта заўсёды са мной. Простая, зручная ў выкарыстанні. Рабіце карту памяці, і вам будзе намнога лягчэй вучыцца” (Сасімовіч Насця). “А я заўсёды пры падрыхтоўцы КП выкарыстоўваю яркія колеры, яны дапамагаюць адрозніваць інфармацыю” (Кім Максім).


Хто, як не самі вучні, могуць ацаніць вартасці і недахопы карт памяці. Ім даспадобы быць у працэсе займальнай і цікавай творчай працы. З мэтай абмену вопытам і дэманстрацыі педагагічнага майстэрства праводжу адкрытыя ўрокі, друкую іх распрацоўкі у школьным метадычным часопісе “Крок да майстэрства”, які выходзіць адзін раз у квартал. Якасць ведаў  пацвярджаецца вынікамі прадметных алімпіяд і рэзультатамі паступлення выпускнікоў. Варта адзначыць, што мая выпускніца 11 класа Груша Кацярына на працягу трох апошніх гадоў займала першыя месцы ў ІІ этапе рэспубліканскай алімпіяды па беларускай мове, закончыла школу з залатым медалём і стала студэнткай БДУІР.  ЦТ па беларускай мове ў працэнтах склала 68%.


З гэтага навучальнага года з’яўляюся кіраўніком школьнага метадычнага аб’яднання настаўнікаў гуманітарнага цыклу. Сваю задачу бачу ў прапагандзе сучасных педагагічных тэхналогій, арганізацыі абмену вопытам з калегамі. Я выступала на раённым МА з дакладам “Інфармацыйна-камунікацыйныя тэхналогіі, формы і метады, характар узаемадзеяння вучняў і педагогаў”.


Сістэма маёй педагагічнай  дзейнасці не будзе поўнай, калі я коратка не спынюся на пазакаласнай рабоце па прадмеце. Гэта надта спрыяльная глеба для навучання і выхавання. Тыдні беларускай мовы і літаратуры, літаратурная вечарына “Прайсці праз вернасць”, прысвечаная М.Танку, літаратурна-музычная кампазіцыя “Пад Зоркай Максіма”, прысвечаная М.Багдановічу, пазакласнае мерапрыемства “Памяць сэрца”, літаратурнае свята “Мой рай, мой край бульбяна-жытні” і іншыя надоўга застануцца ў памяці вучняў і іх бацькоў. Я прымаю актыўны ўдзел у жыцці школы: выступаю на вечарынах, удзельнічаю ў семінарах, канферэнцыях. Вучні з цікавасцю удзельнічаюць у выпуску прадметнай газеты “Лінгвістычны досвед”. Я пастаянна крочу ў нагу з часам. Займаюся самаадукацыяй, наведваю ўрокі сваіх калег, сачу за навінамі ў часопісе “Беларуская мова і літаратура”, сістэматычна знаёмлюся з матэрыяламі сайтаў Інтэрнэта і метадычнай скарбонкі настаўнікаў-філолагаў раёна.


Канешне, не заўсёды атрымліваецца, як задумана. Але прыгадаю: мастак павінен быць добрым рамеснікам, але добры рамеснік яшчэ не мастак. І як у любой творчасці, не кожны дзень - бясспрэчны поспех. Трэба ўдумліва аналізаваць няўдачы, не ўпадаць у роспач ад складанасцей. Самае галоўнае –не здраджваць сваёй прафесіі.


Мая прафесійная пазіцыя такая: “Перамагаючы, азірніся. Ніколі не спыняцца на дасягнутым. Няма мяжы дасканаласці.  Адукацыя праз усё жыццё. Гэта дапаможа правільна зрабіць новы крок”.


Так як зярняты мацуюцца да сцябла як асновы коласа, так і мацнее любоў да свайго прадмета, любоў да роднай беларускай мовы, народа, да яго традыцый і спадчыны. Таму маё жыццёвае крэда вызначана мудрымі і пранікнённымі радкамі Яўгеніі Янішчыц:

Пачынаецца ўсё з любві,

А інакш і жыць немагчыма.

